
 UY PASHSHASI (MUSCA DOMESTICA)NING AYRIM BIOEKOLOGIK
XUSUSIYATLARINI O`RGANISH
Ma`lumki buyuk bobokalonimiz Abu Ali inb Sino ham o`zining asarlarida ko`plab kasallik keltirib chiqaruvchi uy pashshalari haqida bir qancha ma`lumotlarni yozib qoldirganlar. Bu hasharotlarning O’zbekiston sharoitida uchraydigan ikkiqanotlilar turkumiga mansub turlari ko’p va xilma-xil ekologik guruhlarga mansub. Bu turkum katta va eng yuqori takomillashgan hisoblanib, 80 mingtacha turi ma’lum [1, 2, 4]. Qo’sh qanotlilar turkumining qisqa mo’ylovlilar (Brachycera) kenja turkumiga mansub hasharotlar amaliy jihatdan ahamiyatga ega. Pashshalarning 3000 dan ortiq turi bor. Ular Yer yuzida keng tarqalgan bo’lib, odam va hayvonlarning qonini so’rib oziqlanishi bilan birga, bir qancha invazion va infeksion kasalliklarni qo’zg’atuvchilarini tarqatishda muhim zveno bo’lib xizmat qiladi. V.G. Levkovich (1969) ma’lumotiga ko’ra O’zbekistonning turli xil ekologik sharoitlarida qo’sh qanotlilar turkumining sinantrop qisqa mo’ylovlilar kenja turkumining 83 turi aniqlangan, ular 44 ta avlod va 13 ta oilaga mansub [4].    

Ma`lumki, qoramol, qo’y, echki, ot va boshqa hayvonlar yashaydigan joylarda go’ng ko’p bo’ladi. U ko’pchilik hayvonlar uchun eng yuqori navli oziq modda hisoblanadi. Qoramol go’ngiga darrov turli xil hayvonlar yopishadi. Chunki go’ng ular uchun oziq manbai, tuxum qo’yib ko’payadigan joy va yashirinib yashaydigan makon hisoblanadi. Go’ngda ayniqsa, pashshalar va ularning lichinkasini uchratish mumkin. Go’ng faunasi o’ziga xos biosenozni tashkil etadi.
Go’ngning «yangi», «eski» xiliga va miqdoriga ko’ra, undagi hayvonlarning tur tarkibi va ko’p-ozligi bir xil emas. Yangi go’ngga dastlab qo’shqanotli pashshalar: ko’k pashsha (Cryptolusilia cornicina), dala chivini (Musca corvina), qora go’ng qo’ng’iz (Mesembrina meridiani) kelib yopishadi va tuxum qo’yadi [4].
[image: image1.jpg]chigindilari, axlatlar bilan oziglanadi. Ayrim
turlari qon so‘radi. Lichinkalari orasida fito-
faglari, saprofaglari, yirtqich va parazitlari bor.
Bu oilaga 3000 ga yaqin tur kiradi. MDH da
1000 ga yaqin turi uchraydi.

Uy pashshasi (Musca domestica) butun
dunyo bo‘ylab keng tarqalgan sinantrop hasha-
rotlardan hisoblanadi (73-rasm).

Faqat aholi yashaydigan joylarda uchraydi.
Pashsha xartumining kengaygan uchki gismi-
da og'iz teshigi joylashgan. Yumshogq lablari

73-rasm. Uy pashshasi (Musca do- yordam_ida suyuq ozigni yalz_ib olfxdi_. Pashsha-
mestica): A-voyaga yetgan pashsha, lar gattiq oziq bilan ham oziglanishi mumkin.
B-tuxumi, D-lichinkasi, E-glumbagi.  Og'iz apparati yalovehi tipda. 1 juft ganoti ik-

kinchi ko‘krak segmentida o‘rnashgan. Oyoq
panjasining tirnoqchasi ostida yopishqoq yostiqehasi bor. Shu yopishqoq yostig-
chasi tufayli pashshalar juda silliq sathda ham o‘rmalab yura oladi. Gavdasi tuklar
bilan goplangan, ana shu tuklarga iflos narsalar osongina yopishadi.

Urug*langan urg*ochi pashsha bir yo‘la 120-150 dona tuxumini iflos chigindi-
larga, ochiq qolgan ozig-ovqatlarga go‘yadi. Tuxumdan chiggan chuvalchangsimon
lichinkalari chiriyotgan organik moddalar bilan oziglanadi. Lichinka 3 marta tullab
g‘umbakka aylanadi. Uy pashshasining g*umbagi harakatsiz, ovalsimon shaklda.
Ma’lum vaqt o‘tgach, g‘umbakdan yetuk pashsha chigadi. Tuxum qo‘yishdan
boshlab imago davriga yetguncha o‘rtacha 10-25 kun kerak bo‘ladi.

Pashshalar qorong‘ilikni yogtirmaydi va doim yorug'likka intiladi. Ular ozig-
ovqat mahsulotlari, non, gand, murabbo va go'shtli taomlarga go‘nib, ularni ya-
lab-so‘radi va so‘lagini tushirib, har xil mikroblar bilan ifloslantiradi. Pashshada
hid bilish va ta’m bilish organlari yaxshi rivojlangan. Zarur bo‘lgan ozigni hididan
topadi. Ta’m bilish organi oyoq panjalarining uchida joylashgan. Bir yilda pashsha-
ning 10-12 avlodi rivojlanadi.

Uy pashshasi ekologik jihatdan odamlar turadigan joy bilan yaqindan bog‘lig.
Pashsha yotogxona, oshxona, axlatxona va hojatxonalarda, shuningdek, transportda
uchraydi. Ular bir gancha kasalliklarning qo‘zg*atuvchilarini mexanik ravishda bir
joydan ikkinchi joyga olib borib tarqatadi. Uy pashshalari iflosliklar orqali ich-
burug’, qorin terlamasi (tifi), o‘pka sili, vabo, bo‘g'ma, kuydirgi, konyunktivit
(ko'z kasalliklari) va poliomiyelit kabi virus, bakteriya va boshga kasalliklarning

1-rasm. Uy pashshasi - Musca domestica:

A-voyaga yetgan pashsha; B-tuxumi; D-lichinkasi; E-g’umbagi.

Uy pashshasi - Musca domestica L. Yer yuzining barcha joylarda tarqalgan va  o`ta seppusht hasharot hisoblanadi. Tanasining uzunligi 7-9 mm ga yetadi. Rangi kulrang, oyoqlari va mo’ylovi tukli. Hamma narsa bilan oziqlanadi. Haqiqatan, ular nihoyatda keng tarqalgan hasharotlardan hisoblanadi. Tez ko’payadi. Urg’ochilari bir marta tuxum qo’yganda 70-120 tagacha oq rangli, uzunligi 1-2 mm tuxum qo`yadi. Urg’ochi pashsha tuxumlarini tashlandiqlarda va chirindilarga boy bo’lgan joylarning 1-2 sm chuqurlikka qo`yadi. Bu joylarni tanlash sababi shunda-ki bu yerda yuqori harorat va namlik doimiy saqlanadi. Tuxumlarning rivojlanishi 8 soatdan 50 soatgacha davom etadi. Lichinkalari chuvalchangsimon, uzunligi 13 mm gacha, oq rangda bo’lib, boshi va oyoqlari bo’lmaydi. 3-25 kundan va 3 marotaba tullashdan keyin, lichinkalari quruq va salqin joylarga o’rmalab ketadi va g’umbakka aylanib, pupariyni (lichinkalarning qattiq po’sti) hosil qiladi. G’umbak davri 3 kungacha davom etadi. Voyaga yetgan pashshalar odatda 2 haftadan bir oygacha, ayrim vaqtlarda ikki oygacha yashashi mumkin. G’umbakdan chiqishidan 36 soatdan keyin ular ko’payishga kirishadi. Uy pashshasi yilda 15 martagacha avlod beradi. Ular xar xil yuqumli va invazion kasalliklar tarqalishida vositachi rolini o’ynaydi [3, 4]. Bizlar uy pashshasining bioekologik xususiyatlarini to`liq o`rgangan xolda, uning lichinkalaridan parrandachilikda foydalanish imkoniyatlarini o`rganmoqdamiz.

